
GOUVÈNÈ HOCHUL SIYEN LEJISLASYON POU ANKOURAJE ITILIZASYON AN 
SEKIRITE BISIKLÈT ELEKTWONIK AK BATRI LITYÒM-ION AK PWOTEJE 

NOUYÒKÈ YO  
  

Lejislasyon S.154-F/A.4938-D entèdi yo vann batri Lityòm-Ion ki pa respekte 
estanda fabrikasyon yo  

  
Lejislasyon S.8743/A.9338 mande ajans Eta yo pou devlope ak kenbe resous 

sekirite yo  
  
Lejislasyon S.8742/A.9337 egzije materyèl fòmasyon pou premye sekouris yo pou 

ensidan ki enplike batri lityòm-ion yo  
  

Lejislasyon S.7503-B/A.1910-B egzije detayan yo pou yo bay manyèl 
fonksyònman atik ki gen batri lityòm-ion yo  

  
Lejislasyon S.9419/A.7628-A egzije rapò apre aksidan bisiklèt elektwonik oswa 

eskoutè elektwonik ki lakòz blesi oswa lanmò  
  
Lejislasyon S.7703-B/A.8450-B egzije pou konsesyonè yo anrejistre siklomotè yo 

nan pwen vant yo  
  
Lejislasyon S.7760-A/A.8102-A egzije pou aparèy mikwo-mobilite yo genyen etikèt 

wouj sou kòd rechaj yo ki endike pou yo debranche lè yo pa itilize yo  
  

Lejislasyon S.7744-D/A.8310-C egzije detayan yo pou mete yon avi sou bisiklèt 
elektwonik ki endike pou yo swiv lwa sikilasyon yo epi sede pasaj pou pyeton yo  

  
  
Gouvènè Kathy Hochul jodi a te siyen yon pake lejislatif pou ogmante konsyantizasyon 
sou itilizasyon an sekirite bisiklèt elektwonik ak pwodwi ki gen batri lityòm-ion epi 
pwoteje Nouyòkè yo. Pandan bisiklèt elektwonik yo ap ogmante an popilarite, nouvo lwa 
sa yo bati sou priyorite nimewo en Gouvènè Hochul pou kenbe Nouyòkè yo an sekirite 
alafwa sou wout la ak andeyò wout la.  
  
"Pandan adopsyon bisiklèt elektwonik ap ogmante epi teknoloji batri a ap kontinye 
devlope, mwen ankouraje Nouyòkè yo pou yo konnen pi bon pratik sekirite yo epi pou 



yo sèvi ak aparèy yo ak chajè yo byen", Gouvènè Hochul te deklare. "Lwa sa yo 
souliye angajman nou pou ede Nouyòkè yo fè chwa edike, san danje, entelijan ak acha 
pwodwi yo ak batri lityòm-ion ak fason yo pi byen estoke ak itilize yo pou anpeche 
okenn trajedi rive ankò."  
  
Lejislasyon S.154F/A.4938-D entèdi vann batri lityòm-ion yo itilize nan aparèy mikwo-
mobilite, bisiklèt ak asistans elektwonik oswa siklomotè sof sibatri sa yo fèt an akò ak 
sèten estanda ak espesifikasyon. Lejislasyon S.154F/A.4938-D bay yon penalite sivil 
epi otorize avoka distri yo, avoka konte yo, ak avoka sosyete a gen otorite konkouran 
pou chèche reparasyon an.  
  
Lejislasyon S.8743/A.9338 mande Depatman Deta a (Department of State, DOS), an 
konsiltasyon ak Divizyon Sekirite Enteryè ak Sèvis Ijans lan (Division of Homeland 
Security and Emergency Services, DHSES), ak Otorite Rechèch ak Devlopman nan 
Enèji Eta New York la (New York State Energy Research and Development Authority, 
NYSERDA), pou devlope epi kenbe resous sekirite, enfòmasyon, ak pwotokòl konsènan 
prevansyon danje dife ki gen rapò ak, men se pa sa sèlman, batri lityòm-ion, dezyèm 
itilizasyon batri lityòm-ion, bisiklèt ak asistans elektwonik jan sa defini nan seksyon san 
de-c nan lwa veyikil ak sikilasyon an, siklomotè, ak aparèy mikro-mobilite yo.  
  
Lejislasyon S.8742/A.9337 egzije Administratè Ponpye Eta a nan Biwo Prevansyon ak 
Kontwòl Ensandi (Office of Fire Prevention and Control, OFPC) Divizyon Sekirite 
Enteryè ak Sèvis Ijans lan pou bay materyèl fòmasyon pou premye sekouris yo 
konsènan repons ijans nan ensidan ki enplike batri lityòm-ion.  
  
Lejislasyon S.7503-B/A.01910-B mande pou revandè aparèy mikwo-mobilite, bisiklèt ak 
asistans elektwonik ak siklomotè ki mache ak batri lityòm-ion, ak batri lityòm-ion ki fèt 
pou itilize nan aparèy sa yo oswa bisiklèt pou bay kliyan yo yon manyèl operasyon.  
  
Lejislasyon S.9419/A.7628-A egzije pou polis ak ofisye jidisyè k ap mennen ankèt sou 
yon aksidan ki enplike yon bisiklèt oswa yon eskoutè elektwonik ki lakòz lanmò oswa 
blesi pou yo fè yon rapò bay Depatman Veyikil a Motè (Department of Motor Vehicles, 
DMV) a, ki konsistan avèk egzijans aktyèl yo pou veyikil a motè yo ak motosiklèt yo. 
Lejislasyon S.9419/A.7628-A egzije tou pou lapolis mennen ankèt sou ensidan sa yo lè 
yo fè yo konnen yo.  
  
Lejislasyon S.7703-B/A.8450-B egzije pou konsesyonè yo anrejistre siklomotè yo nan 
pwen vant yo, si yo dwe itilize yo nan Eta a.  
  
Lejislasyon S.7760-A/A.8102-A egzije pou aparèy mikwo-mobilite yo, siklomotè, ak 
bisiklèt ki gen asistans elektwonik yo genyen etikèt wouj sou kòd rechaj yo ki endike 
pou yo debranche lè yo pa itilize yo.  
  
Lejislasyon S.7744-D/A.8310-C egzije detayan yo pou mete yon avi sou nenpòt bisiklèt 
ki gen aparèy asistans elektwonik ak aparèy mikwo-mobilite ki endike yo toujou 
sedepasaj pou pyeton yo epi swiv lwa sikilasyon yo. Lejislasyon sa a otorize tou ke 



nenpòt antite detayan ki vyole lwa a ka sanksyone ak yon amann ki pa plis pase 250 
dola pou chak inite pou premye ofans lan ak pa plis pase 1,000 dola pou chak ofans ki 
vin apre yo.  
  
Komisè Depatman Veyikil a Motè (Department of Motor Vehicles, DMV) yo ak 
Prezidan Komite Sekirite Sikilasyon Gouvènè a, Mark J.F. Schroeder, te deklare, 
"Mwen bat bravo pou aksyon Gouvènè a ak Lejislati a pou ankouraje sekirite bisiklèt 
elektwonik yo epi pou sansibilize sou danje batri lityòm-ion yo. Sa yo se etap enpòtan 
pou kenbe Nouyòkè yo an sekirite. Anvan w achte yon bisiklèt elektwonik, familyarize w 
ak tout sa w dwe fè pou w kenbe l an sekirite epi anpeche dife."  
  
Sekretè Deta Walter T. Mosley, te deklare, "Bisiklèt elektwonik ak lòt pwodui 
konsomasyon ki alimante pa batri lityòm-ion yo itilize deplizanpli nan lavi kotidyen nou, 
men anpil kliyan pa konsyan de danje potansyèl yo poze lè yo pa manevre yo 
kòrèkteman. Li enpòtan pou konsomatè New York yo konprann kijan pou yo itilize, 
chaje ak estoke pwodwi sa yo san danje pou ede anpeche aksidan ak blesi. Nouvo lwa 
sa yo non sèlman mete prekosyon ki nesesè yo an plas, yo pral ede tou ogmante 
konsyantizasyon epi bay resous edikatif ki ka ede kenbe Nouyòkè yo an sekirite."  
  
Komisè Divizyon Sekirite Teritwa ak Sèvis pou Ijans lan, Jackie Bray, te deklare, 
"Pandan itilizasyon batri sa yo ap kontinye grandi, se konsa tou potansyèl pou gen plis 
dife ke koze ap grandi tou. Ponpye Eta New York te fòme prèske 5,000 ponpye nan tout 
eta a sou ijans batri lityòm-ion epi n ap kontinye elaji zouti edikatif sa yo ki pral sove lavi 
ak pwopriyete."  
  
Prezidan ak Direktè Egzekitif Jeneral Otorite Rechèch ak Devlopman Enèji Eta 
New York la, Doreen M. Harris, te deklare, "Gid ak estanda fabrikasyon yo te adopte 
pou aparèy mobilite elektwonik, tankou bisiklèt elektwonik oswa eskoutè elektwonik, ki 
mache ak batri lityòm-ion yo esansyèl pou ede plis konsomatè sèvi ak mòd transpò 
fleksib, pwòp, elektwonik. Konprann egzijans sekirite ak pwotokòl yo, enfòmasyon sou 
acha, estokak, ak evite risk yo se fason nou ka travay ansanm pou asire Nouyòkè yo 
maksimize benefis yo pandan y ap diminye ekspozisyon pandan n ap konstwi yon avni 
ki pi dirab."  
  
Senatè Eta Cordell Cleare, te deklare, "Dife Batri Lityòm-ion te gaye nan Distri 30 
Sena a epi mwen te travay avèk dilijans pou kreye solisyon pwo-aktif pandan tout ane 
a. Mwen felisite Gouvènè Hochul paske li siyen pake lejislatif esansyèl sa a ki gen ladan 
twa pwojè lwa ke mwen fyè pou mwen se Esponnsò Prensipal yo. Apati jodi a, Nouyòkè 
yo pral benefisye pwoteksyon amelyore ak entèvansyon enfòme ki pral minimize ak 
bese chans pou nouvo dife nan ogmante sekirite, konsyantizasyon, fòmasyon ak 
sansibilizasyon."  
  
Senatè Eta Iwen Chu te deklare, "Aparèy mobil asistans elektwonik yo esansyèl pou 
travayè New York yo, men danje batri lityòm-ion yo poze yo pa te kontwole depi twò 
lontan epi yo te lakòz twòp dife nan kominote nou yo. Jodi a, nou franchi yon etap 
enpòtan nan pwoteje kominote nou yo ak siyen lejislasyon pou amelyore itilizasyon 



sekirite batri lityòm-ion ak sekirite nan lari. Mezi sa yo, ki gen ladan etabli direksyon kòd 
rechaj ki klè, epi mande pou detayan ki vann bisiklèt elektwonik yo mete avi sou règ 
apwopriye, pral ankouraje abitid rechaj ki pi an sekirite, ogmante konsyantizasyon sou 
sekirite nan lari yo, epi ede anpeche aksidan."  
  
Senatè Eta Brad Hoylman-Sigal te deklare, "Genyen twòp siklomotè ki pa gen lisans 
nan lari nou yo, e menm pi mal, sou twotwa nou yo. Mwen te resevwa plis plent 
konsènan danje siklomotè sa yo lakòz pase nenpòt lòt pwoblèm, se poutèt sa mwen te 
òganize yon senpozyòm prentan sa a nan Midtown Community Justice Center ak kòlèg 
gouvènman an ak moun ki gen enterè yo pou chèche solisyon politik pou pwoblèm 
bisiklèt elektwonik ak siklomotè k ap grandi a. Lejislasyon Gouvènè Hochul ap siyen jodi 
a se yon rezilta dirèk senpozyòm nou an epi li pral mande pou yo anrejistre siklomotè 
yo ak lisansye nan pwen vant lan — anvan yo kite lokal detayan siklomotè yo. Avèk 
nouvo lwa sa a ki an vigè, plis siklomotè anrejistre pral vle di fè aplikasyon lwa 
sikilasyon nou yo pi fasil ak lari ki pi an sekirite. Mwen remèsye Gouvènè a, ke mwen te 
gen konvèsasyon ak li sou pwoblèm sa a, ansanm ak Lidè Majorite Sena a Stewart-
Cousins ak kòlèg mwen an, Manm Asanble Bores, paske yo te ede fè pwojè lwa sa a 
pase ak siyen li jodi a."  
  
Senatè Eta Liz Krueger te deklare, "Aparèy mikromobilite yo vini pou yo rete, epi 
itilizasyon yo ap kontinye ogmante, kidonk nou dwe aji byen vit pou asire yo itilize yo 
nan yon fason responsab ki pa mete lòt moun an danje. Batri ki pa ansekirite ap 
kontribye nan yon menas grav pou sante ak sekirite Nouyòkè yo nan kay yo ak nan 
travay yo, kit se travayè livrezon k ap eseyedebwouye yo, kit se lokatè rezidansyèl k ap 
viv akote yon biznis rechaj nan aswè. Lè yon moso nan ekipman gen potansyèl pou 
lakòz anpil domaj, nou tou senpleman pa ka gen yon apwòch ekstrèm lwès san okenn 
sipèvizyon. Mwen remèsye Gouvènè Hochul paske li siyen pwojè lwa enpòtan sa yo 
jodi a."  
  
Senatè Eta a Jeremy Cooney te deklare, "Twò souvan, batri mal fabrike yo blese 
itilizatè eskoutè elektwonik ak bisiklèt elektwonik yo, nan kèk okazyon yo retire lavi 
moun yo. Sa a pa akseptab. Mwen felisite Gouvènè Hochul paske li siyen pwojè lwa 
mwen an pou mande pou itilizasyon san danje batri lityòm-ion nan eskoutè ak bisiklèt 
elektwonik yo, yon estanda sekirite yo t ap tann depi lontan pou Nouyòkè yo."  
  
Senatè Eta a, Luis Sepúlveda te deklare, "Pak lejislatif jodi a se yon etap enpòtan pou 
asire sekirite ak byennèt tout Nouyòkè yo. Lè n abòde risk ki asosye ak pil lityòm-ion yo, 
n ap pran mezi aktif pou pwoteje kominote nou yo, bay premye sekouris nou yo pouvwa 
ak fòmasyon ki nesesè yo, epi ankouraje itilizasyon an sekirite teknoloji esansyèl sa yo. 
Mwen bat bravo pou Gouvènè Hochul pou lidèchip li ak devouman li pou kòz sa a, e 
mwen fyè pou m sipòte inisyativ vital sa yo."  
  
Senatè Eta a Brian Kavanagh te deklare, "Mwen fyè pou m kanpe ak Gouvènè Kathy 
Hochul ak kòlèg nou yo nan lejislati a pandan n ap adopte pake lejislatif enpòtan sa a ki 
vize pou pwoteje Nouyòkè yo epi pwomouvwa itilizasyon responsab bisiklèt ak eskoutè 
elektwonik, ak batri lityòm-ion ki alimante yo. Avèk adopsyon rapid ak toupatou mòd 



transpò dezirab sa yo epi ki responsab pou anviwònman an, nou dwe pran aksyon pou 
anpeche aksidan ak trajedi epi bay moun yo pouvwa pou yo fè chwa enfòme ki 
kontribye nan yon avni ki pi an sekirite, ki pi dirab. Ansanm, nou ka pwofite potansyèl 
teknoloji inovan sa yo pandan n ap asire byennèt kominote nou yo ak prezève 
anviwònman an pou jenerasyon k ap vini yo."  
  
Manm Asanble Alex Bores te deklare, "Bisiklèt elektwonik yo rapid, men jodi a nou te 
montre gouvènman New York la ap deplase pi vit menm. Itilizasyon bisiklèt ak siklomotè 
elektwonik te ogmante nan Vil New York. Rapò nou ane pase a te jwenn ke yon bisiklèt 
elektwonik te 27 fwa gen plis chans lakòz yon lanmò pase yon bisiklèt nòmal. Pake 
pwojèlwa bon sans sa a pral kenbe Nouyòkè yo pi an sekirite kont dife batri ak kolizyon 
yo. Lè nou egzije anrejistreman siklomotè yo nan pwen lavant yo ak koleksyon done 
kolizyon bisiklèt elektwonik yo, n ap rann lari nou yo vin pi an sekirite epi n ap ogmante 
responsablite."  
  
Manm Asanble Christopher W. Eachus te deklare, "Lejislasyon sa a pral sove lavi 
Nouyòkè chak jou yo. Kòm yon ansyen pwofesè fizik, mwen te travay ak batri lityòm-ion 
pandan plizyè ane. Mwen konprann ki jan yo ka danjere si yo pa okipe yo byen. Yon 
bagay ki senp tankou mete yon etikèt wouj sou kòd rechaj kòm yon rapèl pou deploge 
kòd la lè yo pa itilize ka ede anpeche dife ki ka touye moun alavni. Mwen remèsye kòlèg 
mwen yo nan lejislati a paske yo te pase pwojè lwa sa a, epi mwen remèsye Gouvènè 
Hochul paske li te siyen lejisasyon sekirite piblik enpòtan sa a."  
  
Manm Asanble Manny De Los Santos te deklare, "Danje dife ki te koze pa batri 
lityòm-ion te lakòz pèt kay moun yo, blesi, ak pèt lavi akòz mank enfòmasyon sou 
itilizasyon apwopriye ak mank estanda sekirite. Resous ak pwotokòl Depatman Deta 
pwodwi anba nouvo lwa sa yo pral pèmèt konsomatè yo ak founisè yo plis enfòme sou 
itilizasyon apwopriye batri sa yo ak aparèy ki alimante yo. Enfòmasyon sa a, ansanm ak 
seri mezi Gouvènè Hochul te siyen an lwa jodi a, pral ede kenbe moun ak kay moun an 
sekirite."  
  
Manm Asanble Jeffrey Dinowitz te deklare, "Batri lityòm-ion yo se nimewo en nan 
kòz lanmò nan dife nan Vil New York. Lejislasyon sa a pral kontribiye yon fason 
konsiderab pou rezoud pwoblèm terib sa a. Mwen apresye travay Senatè Eta Liz Kruger 
fè sou pwojè lwa nou an, epi mwen remèsye Gouvènè Hochul paske li siyen lwa sa a k 
ap sove lavi."  
  
Manm Asanble Stefani Zinerman te dekare, "Pandan de ane ki sot pase yo, nou te 
kolabore ak FDNY pou ogmante konsyantizasyon sou danje batri lityòm yo. Gras a efò 
sa yo, Nouyòkè yo kounye a gen konesans pou pwoteje tèt yo ak kominote yo, sa k ap 
pwoteje alafwa pwopriyete komèsyal ak rezidansyèl yo. Mwen rekonesan anvè kòlèg 
mwen yo nan gouvènman an pou defans yo ak patenarya yo sou pake lejislatif enpòtan 
sa a."  
  
Manm Asanble Al Taylor te deklare, "Kòm yon lejislatè Eta New York k ap reprezante 
71èm Distri Asanble a, mwen fyè anpil pou m wè efò nou yo reyalize ak siyati 



lejislasyon enpòtan sa a pa Gouvènè Hochul. Distri nou an, menm jan ak anpil zòn nan 
Vil New York, te sibi anpil dife ki te koze pa batri lityòm-ion, ki montre bezwen ijan pou 
pwojè lwa sa a. Nouvo lwa sa a asire ke sekouris ijans nou yo ekipe ak fòmasyon 
espesyalize yo bezwen pou pwoteje kominote nou yo ak amelyore sekirite piblik la. 
Lejislasyon sa a reprezante yon etap enpòtan nan direksyon pou amelyore sekirite 
piblik la epi li souliye angajman nou an pou solisyon pwo-aktif, ki vize lavni pou defi nou 
rankontre yo. Mwen tèlman kontan ke nou ap siyen pake lejislasyon sa a. Mwen 
remèsye Gouvènè Hochul pou sipò ak devouman li pou pwoteje byennèt tout Nouyòkè 
yo."  
  
Manm Asanble Nily Rozic te deklare, "Antanke Prezidan Pwoteksyon Konsomatè, 
mwen fyè dèske m te avanse pake lejislasyon sa a ki priyorize sekirite mikromobilite e ki 
diminye risk dife nan batri lityòm-ion atravè New York. Pwojè lwa sa yo reprezante yon 
etap pou pi devan nan sipòte sekirite piblik ak opsyon transpò dirab epi mwen 
rekonesan anvè Gouvènè Hochul paske li siyen yo an lwa.”  
  
Manm Asanble Rebecca A. Seawright, te deklare, "Dife batri lityòm-ion ak itilizasyon 
neglijans veyikil elektwonik yo reprezante yon menas mòtèl pou kominote nou yo. Avèk 
pwomilgasyon pakè lejislatif jodi a, ke mwen patwone ak fyète, nou pral sekirize 
teknoloji k ap grandi sa yo epi nou pral mande pou tout Nouyòkè yo sèvi ak yo yon 
fason responsab. Pèsonn pa ta dwe pè navige nan pwòp katye pa yo."  
  
Manm Asanble Deborah Glick te deklare, “Mwen te kontan dèske nou te kapab pase 
plizyè pwojè lwa Sesyon sa a ki pral pwoteje pyeton yo ki oblije rete vijilan pandan y ap 
navige nan ozalantou bisiklèt ak eskoutè elektwonik, asire sekirite moun ki konte sou 
bisiklèt elektwonik pou transpò, epi ki pral mande manipilasyon ak itilizasyon batri 
lityòm-ion an sekirite. Batri mache gri kontinye prezante yon danje non sèlman pou 
itilizatè yo men pou nou tout. Nou tout dwe swiv règ wout yo epi fè plis pou asire sekirite 
moun ki ka sibi mal envolontè pa aparèy mikwo-mobilite ki pa reglemante oswa batri ki 
alimante yo, epi mwen bat bravo pou Gouvènè a paske li siyen pake lejislasyon 
enpòtan sa a."  
  
Manm Asanble Steve Otis te deklare, "Mèsi Gouvènè Hochul ak ekip li a dèske w bay 
priyorize pwojè lwa sa yo pou avèti konsomatè yo epi amelyore sekirite itilizasyon batri 
lityòm yo. Risk pou premye sekouris yo ak piblik la ka redwi lè nou asire tout moun suiv 
bon jan itilizasyon, estokaj, ak pratik rechaj pou nou ka benefisye teknoloji k ap emèje 
sa a."  
  
Manm Asanble Jessica Gonzalez-Rojas te deklare, "Nan distri mwen an, yo te 
kontakte regilyèman elektè yo paske te gen ensidan bisiklèt ak siklomotè elektwonik, 
epi yo vle lari nou yo vin pi an sekirite. Jodi a, eta nou an ap pran plizyè etap pou non 
sèlman siyal bay Nouyòkè yo ke nou pran swen sekirite yo men pou fè bagay pou rann 
yo pi an sekirite. Mwen fyè dèske m patwone plizyè nan pwojè lwa sa yo e mwen 
remèsye kòlèg mwen yo ak defansè yo paske yo te fè yo travèse liy final la ak Gouvènè 
Hochul paske yo te siyen yo an lwa. Se pou nou tout travay ansanm pou kenbe vwazen 
nou yo an sekirite."  



  
Manm Asanble Charles D. Fall te deklare, "Nan dènye mwa yo, nou te temwen anpil 
ensidan ki enplike barti sa yo ki te lakòz dife mòtèl nan distri mwen an, tankou Staten 
Island ak Lower Manhattan. Mwen vle remèsye Gouvènè Hochul pou lidèchip li nan 
pèmèt pwojè lwa pou sove lavi sa yo pase an lwa. Nouvo mezi sa yo pral asire estanda 
ki pi an sekirite epi yo pral bay resous enpòtan pou premye sekouris yo ak konsomatè 
yo tou, amelyore sekirite yon fason konsiderab epi sove lavi."  
  
Manm Asanble Steven Raga te deklare, "Li enperatif pou gouvènman nou an reponn 
ak bezwen sekirite konsomatè ki parèt lè nouvo teknoloji vin disponib pou Nouyòkè yo. 
Pake pwojè lwa jodi a montre yon gouvènman ki reyaji epi yo pral kenbe Nouyòkè yo an 
sekirite atravè règleman ki pi solid ak pratik sekirite konsomatè yo."  
  
Manm Asanble David Weprin te deklare, "Mwen bat bravo pou Gouvènè Hochul 
paske li te siyen pwojè lwa sa yo ki pral pwoteje Nouyòkè yo pou vin lwa jodi a. Twò 
souvan nou tande istwa sou nouvèl lokal yo sou dife ki soti nan batri lityòm ion, ki lakòz 
domaj, destriksyon, epi pafwa pèt lavi. Nouvo batri sa yo bezwen reglemante pou 
rezidan yo ka santi yo an sekirite. Nouyòkè yo ta dwe santi yo pwoteje epi yo dwe 
kapab santi yo an sekirite lakay yo."  
  
Prezidan Konsèy Vil New York la, Adrienne Adams, te deklare, "Dife mòtèl ki te 
koze pa batri lityòm-ion yo te fè yon pi gwo dega sou kominote nou yo ak Nouyòkè yo, 
sa ki montre enpòtans pou avanse solisyon nan chak nivo gouvènman an. Siyati 
lejislasyon eta epòtan sa a an lwa baze sou travay Konsèy Vil la, ki te pran aksyon 
desizif pou frennen dife ak sove lavi yo. Menmsi gen plis travay ki nesesè pou bese 
trajedi sa yo ki ka evite, nou rete konsakre pou travay ansanm pou ranfòse pwoteksyon 
ak pwoteje tout Nouyòkè yo."  
  
Manm Konsèy Vil New York Gale A. Brewer, te deklare, "Lejislatè yo dwe rete 
konsantre sou responsablite pasaje yo ak sekirite batri yo pandan Nouyòkè yo ap 
tranzisyone nan bisiklèt ak eskoutè elektwonik, ak lòt aparèy mikwo-mobilite legal yo. 
Gen kèk chanjman lejislatif ki kapab fèt sèlman pa Eta a, donk mwen remèsye lejislati a 
ak Gouvènè a paske yo te pase ak adopte lwa sa yo ki nesesè anpil. Mwen gen 
konfyans yo pral fè yon gwo diferans nan Vil New York."  
  
Manm Konsèy Vil New York Rita Joseph te deklare, "Mwen rete pwofondman angaje 
nan sekirite ak byennèt kominote nou an e mwen fyè pou m sipòte pake lejislatif sa a 
sou batri lityòm-ion. Mezi sa yo pral asire ke yo vann sèlman bon jan kalite batri, bay 
resous sekirite enpòtan, epi yo ofri fòmasyon enpòtan pou premye sekouris nou yo. Lè 
nou egzije manyèl fonksyò nman yo ak amelyore rapò sou aksidan bisiklèt ak eskoutè 
elektwonik, n ap pran mezi enpòtan pou pwoteje Nouyòkè yo. Apwòch konplè sa a mete 
aksan sou devouman ak angajman pou sekirite piblik ak pwogrè teknolojik, sa k ap fè 
lari ak kay nou yo vin pi an sekirite pou tout moun."  
  
Komisè Ponpye Vil New York la, Laura Kavanagh, te deklare, "Batri lityòm-ion yo se 
yon pwoblèm danjere nou te travay san pran souf pou rezoud li. Nou rekonesan anvè 



Gouvènè Hochul ak lidè nou yo nan eta a pou patenarya yo sou pwoblèm sa a. Nou 
sipliye Nouyòkè yo pou yo sèvi ak pi bon pratik konsènan aparèy sa yo, epi reflechi sou 
sekirite yo, sekirite fanmi yo, vwazen yo ak premye sekouris yo."  
  
Komisè Depatman Lapolis Vil New York la, Edward A. Caban, te deklare, "Anpil 
eskoutè ki pa anrejistre ak motosiklèt pou itilizasyon limite non sèlman reprezante yon 
risk pou pyeton yo ak lòt otomobilis lè yo kondwi ak enpridans, men tou, diminye sekirite 
nan koridò touris ak komèsyal Vil New York yo paske yo fasilite yo vòl a chèn, vòl ame, 
ak lòt vyolans. Pandan ke NYPD ap kontinye retire kantite rekò bisiklèt ilegal motorize 
nan lari ak twotwa nou yo, lwa bon sans sa a pral sispann pwoblèm lan nan pwen acha 
a, sa k ap ede nou konbat krim ak amelyore kalite lavi pou tout Nouyòkè yo."  
  
Komisè Depatman Transpò (Department of Transportation, DOT) Vil New York la, 
Ydanis Rodriguez, te deklare, "Mikwo-mobilite legal ofri opsyon ki an sekirite ak pratik 
pou Nouyòkè yo pou yo deplase nan vil la. Lè nou entèdi batri ki pa sètifye epi nou 
mande siklomotè yo anrejistre nan pwen vant yo, nou ka ede anpeche pwopagasyon 
aparèy danjere ak ilegal yo epi redwi dife ki soti nan ekipman ki pa reglemante. Nou 
remèsye Gouvènè a ak patnè nou yo nan Lejislati a pou sipò yo."  
  
Andrew Ansbro, ki se Prezidan Uniformed Firefighters Association, te deklare, 
"Ogmantasyon san parèy nan dife, blesi grav ak lanmò akòz batri bisiklèt elektwonik ki 
pa reglemante oswa ki refabrike yo te bezwen adrese. Nouvo lejislasyon Gouvènè 
Hochul ki entèdi vann batri Lityòm ki pa an amoni ak estanda endistri yo pral pwoteje 
sante, sekirite ak byennèt Nouyòkè yo ak ponpye New York yo."  
  
Nouvo lwa sa yo bati sou kanpay "Achte an Sekirite, Chaj an Sekirite" (Buy Safe, 
Charge Safe) nan tout eta a Gouvènè Hochul te anonse nand ebi ane sa a pou 
sansibilize sou danje dife batri lityòm-ion yo. Efò plizyè ajans sa vize edike konsomatè 
yo sou kijan pou achte, itilize, chaje, epi kenbe aparèy ki gen batri lityòm-ion yo 
kòrèkteman, ak danje potansyèl itilizasyon ki pa apwopriye yo.  

